
ከዚህ በታች ያሉት ጥያቄዎች ነሃሴ 11፣ 2020 በተደረገው ስልጣንን ያለአግባብ መጠቀም የሚል ዌቢናር
ላይ በተሳታፊዎች የቀረቡ ናቸው።

ሶስት ጥያቄዎች በተወያዮቹ ተመልሰዋል። የምላሾቻቸው ማጠቃለያ እዚህ ተገልጿል።

1. የጥቃት ጥበቃን ከድርጅቶች አሠራር ውስጥ በማካተት ረገድ ከስርዓተ-ፆታ ማካተት ውድቀቶች
ምን እንማራለን?

አንዳንድ የሥርዓተ-ፆታ ማካለል ውድቀቶች የኃይል ተለዋዋጭነት ትንተና ያለመሰራቱ ውጤቶች ናቸው
። ሥርዓተ-ፆታን ማካተት በነባር የሃይል ኢፍትሃዊነት ላይ ተደራርበው ያልተፈተሹ መሳሪያዎች ወይም
አካሄዶች ስብስብ ሆነ። ከዚህ የተወሰደው ትምህርት መሳሪያዎች እና አካሄዶች አጋዥ/ጠቃሚ የሚሆኑት
ትክክለኛዎቹን ውይይቶችን የሚደግፉ እና የሚያስችሉ እንደሆነ እና ለመፍታት እየሞከሩ ያሉትን የችግር
መሰረታዊ ጉዳዮች ለመፈተሽ ሲጠቅሙ ብቻ ነው። እነሱ ከራሳቸው መፍትሄ አይደሉም። ይህም
በጥቃት ጥበቃ የአሠራር መንገዶች ላይ ተፈጻሚነት አለው። በእርዳታ ድርጅቶች ውስጥ ያለው እና
በእርዳታ ድርጅቶች ውስጥ የሚደርሰው የመብት ጥሰት እና ብዝበዛ መንስኤ እስካልተፈታ ድረስ
በፖሊሲዎች፣ በአሠራር ቅደም ተከተሎች፣ በሥልጠናዎች እና በመሳሰሉት ላይ አጽንዖት መስጥት ውስን
ስኬት ብቻ ነው የሚኖረው።



2. የቅኝ ግዛት ተለዋዋጭነት እና የነጭ አዳኝ ትርክቶች በጥቃት ጥበቃ ችሎታችን ላይ ምን ተጽእኖ
አላቸው?

በዕርዳታ ቅኝ ግዛት ላይ በቅርቡ የተደረጉ ውይይቶች በጥቃት ጥበቃ ላይ አሉታዊ ተፅእኖ ያላቸውን
ዕርዳታ እና ልማት የተዋቀሩባቸውን መሠረታዊ ጉዳዮች እያጋለጡ ነው። ለምሳሌ የእርዳታ እና የልማት
ሥራዎች መነሻ፣ በዘርፉ ውስጥ በሥልጣን ላይ ያሉ አካላት ለችግሩ እንዴት አስተዋጽኦ እንደሚያደርጉ
እና ኢፍትሃዊነትን እንደሚያጠናክሩ በአግባቡ ሳይጤን ‘አንድ ሌላ ቦታ’ ለሚገኙ ሰዎች የሥርዓተ ጾታ
ጉዳዮችን ጨምሮ ‘እነሱ ላሉባቸው ችግሮች’ ድጋፍ መስጠት በሚል ሃሳብ ላይ የተመሠረተ ነው።
በድጋሚ፣ ሥልጣን እና ልዩ መብት የዚህ ጉዳይ መነሻዎች ከመሆናቸውም በተጨማሪ፣ የዓለም አቀፉ
ሰሜናዊ ክፍል የበላይነት በተጫነው የእርዳታ ዘርፍ ውስጥ ከሚገኙ ህብረተሰቦችና ድርጅቶች አድልዎ እና
ልዩነትን ‘አስመጥቶ’ መጫን ችግሩን ማባባስ ብቻ ይሆናል፤ በሥልጣን ላይ የሚገኙ አካላት ከዚያ ሥልጣን
የተወሰነውን አሳልፎ መስጠት ይኖርባቸዋል። ያ ደግሞ የማይመች ነገርይሆናል።

3. እና የጥቃት ጥበቃ ሥራ ጉዞ ከሆነ የባህል ለውጥ በዚያ ጉዞ ውስጥ እንዴት ነው የሚካተተው፣
ምን ያህል ጊዜስ ይወስዳል?

ብዙ ጊዜ ስለ ጥቃት ጥበቃ ስንነጋገር እንደ ጉዞ  እናየዋለን ነገር ግን በእርግጠኝነት ደህንነቱ የተጠበቀ
ድርጅት ወደመሆን የሚያመሩ በአንዳች አይነት ቅደም ተከተል መወሰድ ያለባቸው አስቀድመው የተወሰኑ
እርምጃዎች የሉም። ተደጋጋሚ መላመድ፣ መማር እና ተከታታይ መሻሻልን የሚያካትት የብዙ እርከኖች
ጉዞ ነው። ብዙውን ጊዜ ጉዞው በተለያዩ የጥቃት ጥበቃ ዘርፎች ላይ በትይዩ መስራትን ይጠይቃል። የባህል
ለውጥ ጊዜ የሚወስድ ቢሆንም ነገሮችን በማወሳሰብ ወጥመድ ውስጥ ልንወድቅ እንችላለን። ከእነዚህ
ውስጥ አብዛኛው - በትንንሽ ደረጃዎች እና በየቀኑ -በቀላሉ ልናደርገው የምንችለው ነገር ነው
በመሆኑም ሁላችንም ድርጅቶቻችንን ለሁሉም ሰው ደህንነታቸው የተጠበቁ ለማድረግ መሰረታዊ
መርሆችን እና እሴቶችን በተጨባጭ ለመኖር መሻት አለብን።

የሚከተሉት ጥያቄዎች ዌቢናሩ በተካሄደበት ጊዜ አልተመለሱም ነበር። የመረጃ እና የድጋፍ ማዕከል ምላሾችን
አዘጋጅቷል።

4. ስውርአድሎአዊነት በስልጣን ላይ ምን አይነት ተጽእኖ ይኖረዋል፣በተለይም ስውር እና የማይታይ
ሥልጣን?

ስውር አድልዎ በሥልጣን ላይ ተጽዕኖ ያሳድራል። ጊታ ሚስራ እንደገለጹት ሁላችንም ስውር
አድሎአዊነት ያለብን ሲሆን በአንዳንድ ሁኔታዎች ውስጥ የሥልጣን ባለቤት ነን፣ በሌሎች ሁኔታዎች
ውስጥ ግን አይደለንም። አንዳንድ ጊዜ ስለ ሰዎች እና ሁኔታዎች ግምቶችን የምናደርገው በራሳችን ዳራ፣
በግላዊ የሕይወት ተሞክሮ፣ በማህበራዊ ደንቦች እና ለሕይወት ባለን አመለካከት ላይ በመመስረት ነው።
በተጨማሪም “ከባቢ ፀዳል” የምንለው ጉዳይ ደግሞ አለ፤ ይህም ስለአንድ ሰው ያለን አጠቃላይ



አመለካከት ስለዚያ ሰው ባህሪይ፣ ችሎታ እና አስተሳሰብ የሚሰማን ስሜት እና የሚኖረን ሃሳብ ላይ
ተጽእኖ  ሲያሳድር ማለት ነው። ስውር አድሎአዊነት ድብቅ ወይም የማይታይ ሥልጣንን የመለየት እና
የመቀየር ችሎታችንን ያወሳስበናል - ሁለቱም የሚሠሩት ብዙውን ጊዜ ባልተመረመሩ፣ ችላ በተባሉ እና
ሰው በደንብ ባልበማይረዳቸው መንገዶች ነው። ስለሆነም ሁላችንም ስውር አድሏዊነት ያለብን መሆኑን
መገንዘብ እና እውቅና መስጠት የሚያስፈልገን ከመሆኑም በላይ፣ ይህንን በይበልጥ ለመረዳት በመሞከር
ድብቅ እና የማይታይ ሥልጣንን መግለጥ እንዲሁም በሌሎች ሰዎች ላይ ጉዳት በሚያደርስ ወይም
በሌሎች ሰዎች ላይ ከደረሰ ጉዳት ጋር በተያያዘ  ምላሽ በምንሰጥበት ጊዜ ትክክለኛዎቹን ውሳኔዎች
እንዳንወስን በሚከልክል ሁኔታ ሥልጣንን አላግባብ ከመጠቀም መታቀብ አለብን።

5. በአንድ ድርጅት ውስጥ በዝቅተኛ ደረጃ ያሉ ሰዎች እነዚህን ንግግሮች እንዴት ሊጀምሩ
ይችላሉ?

አነስተኛ ሥልጣን ያላቸው ሰዎች ንግግሮችን የሚጀምሩባቸውና በሌሎች ላይ ተጽእኖ የሚያሳድሩባቸው
ብዙ መንገዶች አሉ፣ ዋናው ነገር በውስጥዎ የሚገኘውን ኃይል አውጥቶ መጠቀሙ ነው። እነዚህን
ውይይቶች ከእኩዮች እና ከስራ ባልደረቦች ጋር ይጀምሩ። እነዚህን አጠቃላይ ውይይቶች ለማካሄድ
በከፍተኗ የኃላፊነት ቦታዎች ላይ ያሉ ሰዎችን ጨምሮ አጋሮችን እንዲሁም በድርጅቱ ውስጥ ሊገኙ
የሚችሉ እድሎችን ያፈላልጉ።  የጥቃት ጥበቃ ስልጠናዎች ብዙ ጊዜ በስልጣን እና በልዩ መብት ዙሪያ
ጉዳዮችን ለማንሳት እና  ለእነዚህን ጉዳዮች ምላሽ ለመስጠት ድርጅቶች ምን ማድረግ እንደሚፈልጉ
ለመፈተሽ ጥሩ መሳሪያ ናቸው። የቡድን ስብሰባዎች እና ከአስተዳደር ኃላፊዎች ጋር አንድ ለአንድ
የሚደረጉ ውይይቶች ሥልጣንን እና ልዩ መብትን እንዲሁም እነኚህ ሁለቱ በውሳኔዎች፣ በግንኙነቶች
እንዲሁም በቡድን እና በድርጅታዊ ባህሎች ላይ የሚያሳድሩትን ተጽእኖ በተመለከተ በመደበኛነት
ለመያየት እድሎችን ይሰጣሉ። በውሳኔ አሰጣጥ ላይ ተጽእኖ ለማሳደር የሚያስችሉ መድረኮች ውስጥ
ለመግባት ወይም እነዚህን መድረኮች ለመፍጠር የሚያበቁ መንገዶችን ይፈልጉ እንዲሁም ማካተት እና
ማማከርን የሚገድቡ ሂደቶችን እና ስርዓቶችን ይገዳደሩ።

6. ሁከት በተለመደባቸው የግጭት አውዶች ውስጥ የጥቃት ጥበቃ ባህልን እንዴት መገንባት
እንደምንችል ምክር አለ?

የድርጅቶች ትኩረት በመጀመሪያ እና በዋናነት በራሳቸው ድርጅት ውስጥ የጥቃት ጥበቃ ባህል መገንባት
መሆን አለበት። ሁከት በተስፋፋባቸው እና መደበኛ በሆነባቸው አካባቢዎች ውስጥ ስራ በሚሰሩበት ጊዜ
ተጨማሪ ጥቃቶች እና የመብት ጥሰቶች/በደሎች የሚደርሱበት እድል ሰፊ ከመሆኑም በላይ ማህበራዊ
ማዕቀቦች ሊጠፉ ይችላሉ። በመሆኑም ድርጅቶቻችን እነዚህን ባህሪያት፣ ደንቦች እና ተጠባቂ ጉዳዮች
የሚፈጥሩ እና የሚያጠናክሩ ባህሎችን እና ስርዓቶችን በውስጣቸው ለመገንባት መፈለጋቸው የበለጠ
አስፈላጊ ነው። በተጨማሪም እንደ ድርጅት ሠራተኝነታችን የየራሳችን ደንቦች ወደ ሥራ ገበታችን ይዘን
ከመምጣታችንም ባሻገር፣ እነዚህ ደንቦች በምንኖርበት ህብረተሰብ እና የጥቃት ተሞክሮዎችን ጨምሮ
በየራሳችን የግል ህይወት ተሞክሮዎች ተጽእኖ የሚደርስባቸው ናቸው፤ እነዚህን ተሞክሮዎች መቀበል



እና ማጤን/ምላሽ መስጠት አዳዲስ አዎንታዊ ደንቦችን እና ተጠባቂ ጉዳዮችን ለመቅረጽ ወሳኝ ጉዳይ
ነው።  ድርጅቶች ጥበቃ ባህልን ለመገንባት ቁርጠኛ መሆናቸው: ይህ ምን ሊመስል እንደሚችልና ድርጅቱ
አሁን ካለው ባህል ምን ያህል የራቀ ነው በሚለው ላይ መስማማት እና ወደዚያ አቅጣጫ ለመንቀሳቀስ
ስልቶችን እና እቅዶችን ማዘጋጀታቸው አስፈላጊ ነው። መሪዎች ለጥቃት ጥበቃ ባህል የሚያስፈልጉትን
ባህሪያትን በአርአያነት ማሳየት፣ በዚህ ቦታ ላይ ቀጣይነት ያለውን መሻሻል መጠየቅ እና ሰራተኞች
ሁሉንም መሪዎች እና አስተዳዳሪዎች ተጠያቂ የሚያደርጉበትን መንገድ መፍጠር አለባቸው።

ሰራተኞች፣ መሪዎች እና አስተዳዳሪዎች የስልጣን እና ልዩ ጥቅምን ሚና ብቻ ሳይሆን የየራሳቸውን
አድልዎ፣ ስልጣናቸውን እና ጥቅማቸውን እንዲሁም ይህ የጥቃት ጥበቃ ባህልን በመገንባት ረገድ ያለውን
ተፅእኖ በተሻለ ሁኔታ እንዲረዱ በመርዳት ላይ ብዙ አስደሳች ስራዎች በድርጅቶች እየተሰሩ ነው። እነዚህ
ንግግሮች ለውጦችን በማድረግ ረገድ ጠቃሚ መሆናቸው እያታየ ነው። ድርጅታዊ ባህሎችን ለጥቃት
ጥበቃ ሥራ በሚያመች መልኩ ስለመቀየር ያዘጋጀነውን ዝግጅት ፈልገው ያዳምጡ። እነዚያን ባህሎች
የሚፈጥሩ የአመራር ባህሪያትን በግልጽ ማስቀመጥ የግለሰብ እና የድርጅት አፈፃፀምን ለመለወጥ ጠቃሚ
ናቸው።

7. ስለ ግብረ መልስ ዘዴዎች እና በተለይም ይህ እንዴት እኩል ካልሆኑየኃይል ግንኙነቶች ጋር
እንደሚገናኝ ተጨማሪ መረጃዎችን መስማት ጥሩ ነው። ሰዎች ወደ ፊት እንዲመጡ
ለማበረታታት የትኛው የተሻለ ልምድ ነው?

የጥያቄ እና መልስ ቦታ ለዚህ ጥያቄ በቂ ሊሆን አይችልም። ውስብስብ እና ፈታኝ ሊሆን ይችላል።
የአሠራር ስልቶች የተሻለ ውጤት የሚያመጡት ይጠቀሟቸዋል ብለን ከምንጠብቃቸው ሰዎች ጋር በጋራ
ሲነደፉ እንደሆነ እናውቃለን። ድርጅቶች አቤቱታዎችን እና ቅሬታዎችን ማህበረሰቦች የሚፈቱባቸውን
የተለመዱ አካባቢያዊ ስልቶች በተሻለ ሁኔታ መረዳት እና እነዚህን ስልቶች የሚጠቀሙበትን እና
የሚያዳብሩበትን መንገድ ማፈላለግ ያስፈልጋቸዋል። እኩል ያልሆኑ የኃይል ግንኙነቶችን ለማስቀረት እና
ሰዎች ያሉባቸውን ስጋቶች እንዲናገሩ ለማበረታታት ተጨማሪ ስራ ያስፈልጋል። እንደ እርዳታ እና ድጋፍ
እንዲሁም ሌሎች የሥልጣን ልዩነቶች ያሉ ግብዓቶችን መቆጣጠር ተጠቃሚዎች ያሉባቸውን ችግሮች
ገልጾ መናገር የመቻል ስሜት እንዳይሰማቸው የሚያደርጉ ዋነና እንቅፋቶች ናቸው።

የእንግሊዝ መንግሥት የዓለም አቀፍ ልማት ድርጅት ከተረፉ ሰዎች ጋር ያደረገው የማዳመጥ ልምምድ
የሥልጣን አለመመጣጠን ጥቆማዎችን በማቅረብ ረገድ የሚፈጥረውን እንቅፋት ያጠቃልላል
https://assets.publishing.service.gov.uk/government/uploads/system/uploads/attachment_data
/file/749741/Listening-Exercise1.pdf

ውጤታማ የሪፖርት አቀራረብ ስርዓቶችን ከመዘርጋት አንጻር ውጤታማ በሆኑ እና ባልሆኑ መንገዶች
ዙሪያ በርካታ ትምህርቶች በተጠናቀቀው የመረጃ እና ድጋፍ ማዕከል ዓለም አቀፍ ማስረጃዎች ላይ
በጉልህ ተቀምጧል፤ የሚከተሉትንም ያካትታል:

https://assets.publishing.service.gov.uk/government/uploads/system/uploads/attachment_data/file/749741/Listening-Exercise1.pdf
https://assets.publishing.service.gov.uk/government/uploads/system/uploads/attachment_data/file/749741/Listening-Exercise1.pdf


● ከአደጋ የተረፉ ሰዎች ስለ ሂደቱ፣ ውጤቱ እና ክትትል እንዲያውቁ መደረጋቸውን ማረጋገጥ-
እምብዛም ክትትል ወይም ግብረ መልስ አለመደረጉን በተመለከተ ሰዎች በግምገማ ወቅት ጥቆማ
በማድረጋቸው ከፍተኛ የእርካትማጓደል የነበረ መሆኑ ተስተውሏል።

● ደህንነቱ የተጠበቀ፣ ሚስጥራዊ እና ተደራሽ የሆኑ የተለያዩ ሪፖርት ማድረጊያ መንገዶችን
ማስቀመጥ። ፊት ለፊት ለአንድ ሰው ሪፖርት ማድረጉ አስፈላጊ ይመስላል፡፡

● ከ ወሲባዊ ብዝበዛ፣ ጥቃት እና ወሲባዊ ትንኮሳ ጋር የተያያዙ ማህበራዊ ደንቦችን፣ ሃፍረትን እና
ከመናገር የሚመጣ መገለልን መፍራትን ጨምሮ ሪፖርት ለማድረግ በርካታ መሰናክሎች አሉ።  አንድ
ድርጅት ሪፖርት ማድረግን ለማበረታታት እነዚህን ፍርሃቶች እንዴት መፍታት እንደሚቻል ማሰብ
አለበት።

ሙሉ የማስረጃ ግምገማው በመረጃ እና ድጋፍ ማዕከል ላይ ታትሟል።

8. እየተማርን እንደሆነ እና እነዚህን ግዛቤዎች ለድርጅታዊ መሻሻል እየተጠቀምን እንደሆነ
ለማረጋገጥ በክትትል እና ግምገማ ስርዓታችን ውስጥ ምን አይነት የጥቃት ጥበቃ አመላካቾችን
ማካተት አለብን?

የRSH Global ማስረጃ ግምገማ ስርጭትን ለመለካት ወጥነት ያለው አካሄድ የሚያመጡ ምንም አይነት
በወሲባዊ ብዝበዛ ጥቃት እና ወሲባዊ ትንኮሳ ላይ መረጃ ለመሰብሰብ የሚያስችሉ ደረጃቸውን የጠበቁ
መንገዶች ምሳሌዎችን አላገኘም። በተጨማሪም፣ በእርዳታ ሥራ ውስጥ የጥቃት ጥበቃ ‘ውጤታማ
አካሄድ’ ልኬት ማለት ምን ማለት ነው የሚለውን በተመለከተ የግልጽነት የጎደለው ነገር ነበር። ድርጅቶች
የሚጠቀሙባቸው አንዳንድ የተለመዱ አመላካቾች አሉ ለምሳሌ:

● የሰለጠኑ የሰራተኞች ብዛት እና ስልጠናውበባህሪ እና በአመለካከት ላይ ያስከተለው ውጤት
● የስነምግባር ደንቡን የፈረሙ የሰራተኞች ብዛት
● የቀረቡ እና ምላሽ የተሰጠባቸው የጥቃት ጥበቃ ሪፖርቶች ብዛት
● የጥቃት ጥበቃ ምርመራዎች ውጤቶች
● ሰራተኞች እና ማህበረሰቦች ስለ ጥቃት ጥበቃ እና ድርጅታዊ ቁርጠኝነት እንዲሁም የሪፖርት
አቀራረብ ዘዴዎች እና ሂደቶች ያላቸው እውቀት።

● የማንኛቸውንም ምላሽ ሰጪዎች ማንነት በመደበቅ እና ደህንነትን በማረጋገጥ- እንደ አግባብነቱ እና
በስምምነት የተሰጠ ከጥቃት የተረፉ ሰዎች/ሪፖርት የሚያደርጉ ሰዎች ግብረ መልስ

የዘርፍ መርሃ ግብሮችም ልዩ መርሃ ግብሮች ምን ያህል 'ደህንነታቸው የተጠበቀ' እንደሆኑ ወይም ወሲባዊ
ብዝበዛ ጥቃት እና ወሲባዊ ትንኮሳን ለመከላከል ምን ያህል እንደተዘጋጁ ለመለካት ከሚጠቅሙ
አመልካቾች ይጠቀማሉ። ከላይ የተገለጹትን አንዳንድ አመላካቾች የሚያካትቱ ጥቂት ግብዓቶች አሉ።
አሁን በማእከሉ ላይ የታተመውን የጥቃት ጥበቃ ጉዞ ይመልከቱ። ደህንነታቸው የተጠበቀ መርሃግብሮችን
እና  ክትትልና ግምገማን በተለይ የሚመለከት ደረጃ አለ።



ወደፊት፣ ወሲባዊ ብዝበዛ፣ ጥቃት እና ትንኮሳን ከመከላከል እና ምላሽ ከመስጠት አንጻር በድርጅትም ሆነ
በማህበረሰብ ደረጃ የተተገበሩ አካሄዶችን ውጤት አመርቂ በሆነ ሁኔታ መለካት በሚቻልባቸው መንገዶች
ዙሪያ ተጨማሪ ውይይቶችን ማካሄድ እንደምንችል ተስፋ እናደርጋለን።

9. በዘርፉ ውስጥ ለውጦችን እና አዲስ የጥቃት ጥበቃ ጽንሰ-ሀሳብን የሚያመጣው ምንድን ነው?

በዋነኛነት፣ ምንም እንኳን ብዙ ድርጅቶች ጠንካራ ፖሊሲዎችን፣ የሥነምግባር ደንቦችን፣ የሠራተኛ
ሥልጠናዎችን እና የመሳሰሉትን በመጠቀም ሲሠሩ የነበረ ቢሆንም፣ ወሲባዊ ብዝበዛ፣ ጥቃትና ትንኮሳን
እንዲሁም ሌሎች የጉዳት አይነቶችን ከመከላከል አንጻር ተግዳሮቶች የገጠሟቸው መሆኑን እውቅና
መስጠት። ሳሊ ፕሩድሎቭ በዌቢናሩ ባቀረበችው ገለጻ ወቅት በዚህ ጉዳይ ላይ ማብራሪያ ሰጥታለች ።
ይህም በዘርፉ ውስጥ የምንሠራ ሁሉ ለምን የተለያዩ ጉዳቶች አሁንም እንደሚከሰቱ እና በተለይም
ስልጣን እና ልዩ ጥቅም የጉዳት መንስኤዎች እንዴት እንደሆኑ በጥልቅ እንድንመረምር  አድርጎናል።
የ#MeToo፣ #AidToo እና Black Lives Matter እንቅስቃሴዎች በተለይም ከፍተኛ ሥልጣን እና ልዩ
መብት ለሌላቸው ሰዎች ዘርፉ ደህንነቱ ያልተጠበቀ ሆኖ በመቆየቱ ረገድ ጥ መርዛማ ወንድነት እና
ዘረኝነት የነበራቸውን ሚና አጉልተው አሳይተዋል።

10. የማይታየውን ኃይል ለመቅረፍ/የማስወገድ የመንግስት ሚና ምን መሆን አለበት?

ድርጅቶችን ተጠያቂ በማድረግ ረገድ መንግስታት ትልቅ ሚና ይጫወታሉ። በአለም አቀፍ ዕርዳታ እና
ልማት ዘርፍ ተጠያቂነት በግልፅ የተቀመጠ ቁርጠኝነት ቢሆንም አሁንም ፈታኝ ነው። የእርዳታ እና
የልማት ሴክተሩ 'ደንበኞች' አገልግሎትን የመቃወም ወይም ትቶ የመሄድ ወይም ሌላ አማራጭ የመፈለግ
ኃይል የላቸውም። በእርግጥ ለጋሾች ጉልህ የሆነ የተጠያቂነት ደረጃ ከመጠየቃቸውም በላይ የእንግሊዝ
መንግስት አለ አቀፍ ልማት ድርጅት ጨምሮ ብዙዎቹ፣ የእርዳታ ድርጅቶች የተሻሻሉ የጥቃት ጥበቃ
እርምጃዎችን በመውሰድ መስራታቸውን በማረጋገጥ ላይ ትኩረት እያደረጉ መጥተዋል።  ነገር ግን
አሁንም ቢሆን ሥልጣን ያላቸውና ገንዘብ የሚሰጡት ለጋሾች እና ገንዘብ አቅራቢዎቻቸው ናቸው እንጂ
ውጤታማ እና ደህንነቱ የተጠበቀ አገልግሎት የሚያስፈልጋቸው ሰዎች ባለመሆናቸው በእርዳታ ሂደት
ውስጥ ሥልጣን ያላግባብ ጥቅም ላይ አለመዋሉን ለማረጋገጥ በየግላቸው እራሳቸውን የመፈተሽ
እንዲሁም እርስ በእርስ የመፈታተሽ ኃላፊነት የሚወድቀው በእነሱ ትከሻ ላይ ነው። የበጎ አድራጎት
ድርጅቶችን ወይም NGOዎች ተቆጣጣሪ አካላትን እንዲሁም ጥብቅ የትጋት እና የክትትል ሥርዓቶችን
ያስተዋወቁ አገሮች አለም አቀፍ እና የሃገር ውስጥ መንግስታዊ ያልሆኑ ድርጅቶችና ሲቪል ማኅበረሰቦች
የሚሠሩበትን መንገድ በመመርመር ረገድ የመንግሥትን ሚና አጠናክረዋል።

11. መሰረታዊ እና ታዳጊ ድርጅቶች ወዳጃዊ የሆነ የቢሮ ግቢን ለጥቃት ጥበቃ ወጪውን መሸከም
ይችላሉ? ማህበረሰብ አቀፍ እና ታዳጊ ድርጅቶች ለጥቃት ጥበቃ ሥራ አመቺ የሆነ የሥራ ቦታ
የመፍጠርን ወጪ መሸከም ይችላሉ? ለእነዚህ ድርጅቶች ይህ ቀላል ሥራ ነው? ይህን ማድረግ
የምንችለው እንዴት ነው?



ትልልቅ ድርጅቶችም ቢሆኑ ሁልጊዜ ደህነታቸው የተጠበቀ ነው ማለት አይደለም። ብዙ ትናንሽ
ድርጅቶችም ደህንነታቸው የተጠበቀ የሥራ ቦታ ከባቢዎችን በመፍጠር ረገድ ጥሩ የቡድን ሥራ እና
የአመራር ምሳሌዎች ሊሆኑ ይችላሉ። እነዚህ ምሳሌዎች አንዳንድ ጊዜ ወጥነት ያለው ጥሩ ልምድን
ማስቀጠል በጣም ከባድ በሆነባቸው በትላልቅ  ድርጅቶች ውስጥ ሊጠፉ ይችላሉ። ነገር ግን ትናንሽ
ድርጅቶች ሰራተኞችን እና ማህበረሰቦችን  የጥቃት ጥበቃን እንዲረዱ ለመደገፍ እንዲሁም ደህንነታቸው
የተጠበቀ እና ወሲባዊ ብዝበዛ ጥቃት እና ወሲባዊ ትንኮሳን የሚከላከሉ ፕሮግራሞችን ለመንደፍ እና
ለመተግበር ከሁኔታዎች ጋር አብሮ መለወጥ ያስፈልጋቸዋል። ለበለጠ ዘላቂነት ሲባል ለእነኚህ ሥራዎች
የሚያስፈልጉ ወጪዎች በሁሉም መርሃግብሮች እና ፕሮጀክቶች ውስጥ መካተት/ተካትተው መታቀድ
ያስፈልጋቸዋል። ከትናንሽ ድርጅቶች የተገኙ ጥሩ ልምዶችን የምንመረምርበትን እና ትንንሽ
በመሆናቸው በይበልጥ አደገኛ ናቸው የሚሉ ግምቶችን የምንፈትሽበትን በእርግጥ ትንሽ ግብዓት
ያላቸው ትናንሽ የሲቪል ማህበረሰብ ድርጅቶች በይበልጥ አደገኛ ናቸውን? በሚል ርእስ በቅርቡ
የሚካሄደውን ዌቢናራችንን ይጠባበቁ። ይህ ጥያቄ ወደ ባህል እና ተገዢነት አስፈላጊነት ይሄዳል፡ ትልልቅ
ድርጅቶች ታዛዥነትን ለመፈፀም የሚያስችል ሃብት ሊኖራቸው ይችላል ነገር ግን ለባህል ለውጥ ላይ
መዋእለ ነዋይ ላያፈሱ ይችላሉ፤ ነገርግን ትናንሽ ድርጅቶች በጥቃት ጥበቃ ስርዓትና ሂደቶች ሊያዳብሩት
በሚችሉት ጠንካራ የጥቃት ጥበቃ ባህል  ሊጀምሩ ይችላሉ።

12.ብዙ ጊዜ እንደሚባለው በአንዳንዶቹ ምርሃግብሮቻችን ውስጥ እንዲሁም አጋሮቻችን ዘንድ
በተጨባጭ ባህልን ለመቀየር መቸገር ራሱ የባህላችን አካል ከሆነ ... እንደ አዲስ የቅኝ ግዛት ኃይል
ሳንታይ የባህል ለውጥን በተሻለ ሁኔታ መደገፍ የምንችለው ታዲያ እንዴት ነው?

የጥቃት ጥበቃ ሚና አስተማማኝ ድርጅታዊ ባህሎችን መፍጠር ነው። በእርግጥ ከላይ እንደተገለጸው
ሁላችንም በባህሪያችን ላይ ተጽእኖ ከሚያሳድሩ ከአካባቢያዊ ባህሎች እና ደንቦች የመጣን ብንሆንም፣
የጥቃት ጥበቃ ሚና ግን አካባቢያዊ ባህሎችን እና ደንቦችን መቀየር አይደለም። ብዙውን ጊዜ ‘እዚህ
ነገሮችንየምናደርግበት መንገድ’ የሚል ብሂል ላይ ተንጠልጥሎ መቆየቱ ራሱ ለኃያላን ሥልጣንን
ማስጠበቅ እንደሆነ ልንገነዘብ ይገባናል። ሳሊ ፕሮድሎቭ እና ኤቨርጆይስ ዊን ከአንድ ተሳታፊ ለተነሳ
ጥያቄ ሲመልሱ ሥልጣን ያላቸው ከሥልጣናቸው የተወሰነውን መተው አለባቸው ይህ፣ ደግሞ ምቾት
የማይሰጥ ነገር ነው ብለዋል። በአካባቢያዊ ሁኔታዎች ውስጥ ባህልን በተሻለ ማዕቀፍ ውስጥ ማስቀመጥ
ከሚችሉ ከአካባቢው የሥርዓተ-ፆታ እና የአመራር አማካሪዎች ወይም ባለሙያዎች ጋር አብሮ መስራት
ወሳኝ ነው።

የጥቃት ጥበቃ ላይ የሚሰጡ በርካታ ስልጠናዎች ተሳታፊዎች ባህልን፣ ሃይልን እና ለተወሰኑ ቡድኖች ጎጂ
የሆነን ነገር ጠብቆ ማቆየት ምን ማለት እንደሆነ እንዲረዱ እና በለውጡ መልካም ገጽታዎች ላይ
እንዲያተኩሩ ይረዳሉ። ከእነዚህ ስልጠናዎች የተወሰኑትን በጊዜ ሂደት እናሳያለን።



13. ከተገዢነት ይልቅ ባህልን መፈተሽ ማለት ምን ማለት ነው? ወሲባዊ ብዝበዛ፣ ጥቃት እና ወሲባዊ
ትንኮሳን የማይታገስ ባህል እና እምነት በድርጅቱ ውስጥ ከፍተኛውን ደረጃ ጨምሮ በሁሉም
ደረጃዎች ውስጥ እንደሌለ ይሰማናል።

በዚህ ዓውድ ውስጥ፣ ተገዢነት ማለት ወሲባዊ ብዝበዛ፣ጥቃትና ትንኮሳን ያለመታገስ አንዳንድ
መሥፈርቶችን ማሟላት ማለት ነው። አንድ ድርጅት ወሲባዊ ብዝበዛ፣ ጥቃት እና ወሲባዊ ትንኮሳን
የማይታገስ መሆኑን በግልፅ ሊያስቀምጥ እና ይህንንም ቁርጠኝነት ድርጅቱ ታዛዥነትን ለማሳየት
በሚጠቀምባቸው ፖሊሲዎች ውስጥ ሊያካትተው ይችላል። ነገር ግን አመራሩ ይህንን ያለመታገስ መርህ
የማያምንበት እና ተግባራዊም የማያደርገው ከሆነ እንዲሁም የወሲባዊ ብዝበዛ፣ ጥቃትና ትንኮሳ
ክስተቶች በተገቢው ሁኔታ ምላሽ የማይሰጣቸው ከሆነ፣ በድርጅቱ ውስጥ ያሉ ሰዎች ወሲባዊ ብዝበዛ፣
ጥቃትና ትንኮሳ ወይም ሌሎች ጎጂ የሆኑ ባህሪያት ወይም ድርጊቶችን ፈጽመው ከኃላፊነት ማምለጥ
የሚችሉ መስሎ ይሰማቸዋል።  ስለዚህ ምንም እንኳን ፖሊሲው ‘ፍጹም ያለመታገስ’ የሚል መርህን
የሚያስቀምጥ ቢሆንም ድርጅቱ ግን በተጨባጭ ጎጂ ባህሪን ይታገሳል! የድርጅቱ ባህል - የሰዎች ባህሪ -
ፍጹም አለመታገስን አያንጸባርቅም። ለዚያም ነው ከፖሊሲዎች እና አካሄዶች ባሻገር ማለፍ አስፈላጊ
የሆነው - ተገዢነትን የሚያሳዩ ሊመስሉ ይችላሉ, ነገር ግን የአመራር ባህሪያትን ጨምሮ ባህሪያትን እና
ድርጅታዊ ባህልን መፈተሽ እውነተኛ የተገዢነት ደረጃዎችን ለመረዳት ወሳኝ ናቸው።

14. የአመራር መሣሪያው ጥቅም ላይ ከዋለ በኋላ በድርጅታዊ ባህል ውስጥ ለውጥ አይተዋል?
ስለእነዚህ ለውጦች ሰራተኞች ያላቸውን ግንዛቤ መርምረዋል?

ባህላዊ ለውጥ መምጣቱን ለማረጋገጥ በሚበቃ መጠን መሳሪያው እስካሁን በስፋት ጥቅም ላይ
አልዋለም። እንደ የሙከራ ሂደት አካል ብቻ ጥቅም ላይ  ውሎ ድርጅቶች ይህንን ሂደት ለመጀመር
ትክክለኛ ውይይቶችን እንዲያደርጉ በመርዳት ረገድ በጣም ስኬታማ ሆኗል። ይህ መሳሪያ ስለ መሳሪያው
ተፅእኖ እና እንዴት አወንታዊ የባህል ለውጥን የሚደግፍ ስለመሆኑ ምርምር ለማካሄድ ስለሚሰጠው እድል
ከDFID እና ከሌሎችም ጋር ተነጋግረናል። በሙከራ ሂደቱ ላይ በመመሥረት የደረስንበት መላምት
መሣሪያው አዎንታዊ ለውጥን ይደግፋል የሚል ቢሆንም ነገር ግን ለዚህ ውጤት ጠንካራ ማስረጃ
ከመሻታችን በተጨማሪ መሳሪያውን በድርጅታቸው ውስጥ የተገብሩ ድርጅቶች ካለፉበት ሂደትም
ትምህርት መቅሰም መቻልን እንፈልጋለን። በመሳሪያው ውስጥ ድርጅታዊ የባህል ለውጥን ለመለካት
የሰራተኞች ዳሰሳ  እንዲካሄድ የሚል ምክር ተደጋግሞ ተቀምጧል።


